NODIADAU I ATHRAWON

D.S.  Rhaid cael meddalwedd PowerPoint ar eich cyfrifiadur cyn y gellir defnyddio’r rhaglen hon.  Mae’n bosib lawrlwytho PowerPoint Viewer yn rhad ac am ddim oddi ar: 

www.microsoft.com/downloads
	Miliwnydd (2)

	Nod

Adolygu ac ymarfer patrymau iaith a ddefnyddir gan disgyblion Blwyddyn 5 a 6 ar ffurf rhaglen gwis.

	Rhagbaratoad

Rhaid i ddisgyblion fod yn gyfarwydd â:

· Sut wyt ti ‘n sillafu ….? 

· Pa fis sy’n dod ar ôl …? 

· Pa gêm mae … yn chwarae?
· Pryd mae …?
· Ble mae …?
· Beth wyt ti eisiau i wneud…?
· Gorffennwch …
· Pa grŵp sy’n dod o …? 

· Beth mae … yn wneud ?
· Beth ydy … yn Gymraeg? 

· Faint ydy …? 

· Ble est ti i … ? 

	Cynnwys

Ceir cwestiynau wedi’u seilio ar y gêm deledu ‘Who wants to be a Millionaire?’  Ceir pedwar dewis o atebion gyda phob cwestiwn.  Hefyd, gellir tynnu dau ateb trwy ddefnyddio 50/50 (HANNER A HANNER).  Dylid cyflwyno’r gweithgaredd hwn ar y bwrdd gwyn rhyngweithiol’

	Gweithgareddau

· Dosbarth cyfan

Yr athro i arwain yr holi a gofyn i ddisgyblion ddod allan at y bwrdd gwyn rhyngweithiol a chyffwrdd yr ateb cywir.  Os rhoddir yr ateb anghywir mae’r gair ‘Anghywir’ yn ymddangos ar  y sgrîn a rhaid i’r disgybl glicio ar ‘Triwch Eto’ er mwyn mynd yn ôl at y cwestiwn a thrio eto.  Os rhoddir yr ateb cywir, mae’r gair ‘Cywir’ yn ymddangos ar y sgrîn a rhaid i’r disgybl glicio ar  ‘Cwestiwn Nesa’.  Fel mae’r atebion yn cael eu hateb yn gywir ceith y disgyblion wybod faint o arian maent wedi ei ennill.  Os yw’r disgybl yn ansicr o’r ateb gellir cael tri math o gymorth:

(i) Wyt ti eisiau 50/50 (HANNER A HANNER)?
(ii) Wyt ti eisiau gofyn i ffrind?, 

(iii) Wyt ti eisiau gofyn i’r dosbarth? 

Y disgybl i ddewis cymorth trwy ddweud:  Dw i eisiau ..... 

Drwy clicio ar y cymorth ‘HANNER A HANNER’ bydd dau ateb anghywir yn cael eu tynnu.

Gall y cymorth ‘GOFYN I FFRIND’ gael ei ddefnyddio trwy adael i’r disgybl ofyn i ffrind yn y dosbarth.  Gellir defnyddio’r cymorth  ‘GOFYN I’R DOSBARTH’ trwy ofyn i’r disgyblion sydd yn y dosbarth roi eu dwylo i fyny pan fônt yn cytuno â’r ateb cywir.

· Gwaith pâr ar gyfrifiaduron unigol

Un disgybl i ofyn y cwestiynau a’r llall i ateb cyn clicio ar yr ateb/eicon.  Ar ôl cwblhau y gweithgaredd gall y disgyblion gyfnewid rôl.


